
SDAVLAT OLIY TA’LIM 

MUASSASALARIDA 
TA’LIM XIZMATLARI 

XARAJATLARI HISOBINI 
TAKOMILLASHTIRISH

Abdurahmanov Otabek Patidinovich
Muhammad Al-Xorazmiy nomidagi 

Toshkent davlat axbort texnologiyalari universiteti 
Reja-moliya bo‘limi birinchi toifali iqtisodchi, mustaqil izlanuvchi  

Annotatsiya: Ushbu maqolada muallif davlat oliy ta’lim muassasalarida ta’lim xizmatlari xarajatlariga ta’sir etuvchi omillar, 
xarajatlarni boshqarishning asosiy funksiyalari haqida fikr yuritilda. Shuningdek, davlat oliy ta’lim muassasalarida ta’lim 
xizmatlari xarajatlarini boshqarish va ularni hisobga olishning yangi samarali mexanizmlarini ishlab chiqish zarurati tahlil 
qilingan. Uning hisobiga ta’sir etuvchi omillar  tahlil qilinib, ta’lim xizmatlari xarajatlari hisobini tashkil etilishi  tadqiq qilin gan.

Kalit so‘zlar: buxgalteriya hisobi, davlat ta’lim muassasasi, kalkulyatsiya, xarajat, xarajatlar hisobi.

Abstract: In this article, the author discusses the factors affecting the cost of educational services in public higher 
education institutions, the main functions of cost management. Also, the need to develop new effective mechanisms 
for managing and accounting for the costs of educational services in state higher education institutions was analyzed. 
Factors influencing its calculation were analyzed and organization of the cost accounting of educational services was 
studied.

Key words: accounting public educational institution, calculus, cost, cost accounting.

Аннотация: В данной статье автор рассматривает факторы, влияющие на стоимость образовательных услуг  
в государственных высших учебных заведениях, основные функции управления затратами. Также проанализиро-
вана необходимость разработки новых эффективных механизмов управления и учета затрат на образовательные 
услуги в государственных высших учебных заведениях. Проанализированы факторы, влияющие на его расчет, и 
изучена организация учета затрат на образовательные услуги.

Ключевые слова: бухгалтерский учет, государственное образовательное учреждение, калькуляция, себестои-
мость, учет затрат. 

K I R I S H
Dunyo mamlakatlarining globallashuvi nafaqat iqtisodiy-ijtimoiy sohada, balki ta’lim, ilm-fanning tarmog‘i 

ko‘lamini kengayishiga sohaning mukammal rivojlanish strategiyalarini ishlab chiqishni talab etmoqda. Ijti-
moiy-iqtisodiy rivojlanishning turli bosqichlarida ilm-fan va ta’limni yuqori darajada rivojlantirish ijtimoiy-iqtisodiy 
va texnik-texnologik rivojlanishning muhim omili va harakatlantiruvchi kuchi hisoblangan. 

 Bugungi kunda oliy ta’lim tizimi rivojlanishining ijtimoiy va iqtisodiy samaradorligini oshirish, moliyaviy 
barqarorligini ta’minlash bilan birga, davlat oliy ta’lim tizimni iqtisodiy jixatdan boshqarishning xalqaro tajribada 
keng qo‘llanilayotgan usullaridan foydalanish, ta’lim xizmatlari bozorining kon’yunkturasi o‘zgarishi hamda oliy 
ta’lim muassasalarining malakali yuqori ilmiy salohiyatga ega kadrlar ta’minotini talab etmoqda. 

Mamlakatimiz davlat oliy ta’lim muassasalarining mustaqilligini kengaytirish, ular faoliyatida davlat ma’muriy 
boshqaruvini keskin kamaytirish hamda shu orqali o‘zgaruvchan mehnat bozori talablariga javob bera oladigan 
yuqori malakali kadrlar tayyorlovchi davlat oliy ta’lim muassasalarini shakllantirish, moliyaviy barqarorligi va 
raqobatbardoshliligini ta’minlash asnosida o‘z daromad va xarajatlarining hisobini mustaqil yuritish uchun 
imkoniyat yaratdi.

M A V Z U G A  O I D  A D A B I Y O T L A R  S H A R H I 
Mamlakatimiz iqtisodchi olimlaridan A.Ostonokulov, A.Kuliboyev, S.Mehmonov, Sh.Pardayeva  

G.Axunovalarning budjet tashkilotlarida budjet va budjetdan tashqari mablag‘lar bo‘yicha buxgalteriya hisobi, 
daromad va xarajatlar hisobiga oid ilmiy tadqiqot va o‘quv-uslubiy ishlari mavjud. Xususan, A.Ostonokulovning 
ilmiy izlanishlarida budjet tashkilotlarining budjetdan tashqari mablag‘lari hisobi va hisoboti metodologiyasini 
takomillashtirish masalalariga bag‘ishlangan bo‘lib, unda budjet tashkilotlari faoliyati budjet va budjetdan tash-
qari mablag‘lar hisobidan moliyalashtirilib, budjet tashkilotlari budjet mablag‘lari sarflanishining eng quyi nuktasi 
hisoblanadi hamda ularda amalga oshirilayotgan xarajatlarning to‘g‘ri tashkil kilinishi, maqsadli va manzilliligini 
ta’minlash bevosita budjet tizimining pirovard maqsadi ekanligi tadqiq etilgan.[7] Shuningdek, budjet tashkilot-
larida xarajatlarning iktisodiy jihatdan quyidagicha tasniflangan(1-rasm): 

 

Budjet tashkilotlarida xarajatlarning iktisodiy jixatdan tasniflanishi

1-guruh: Ish xaki va unga tenglashtirilgan tulovlar

2-guruh: Ish beruvchining ajratmalari

3-guruh: Kapital kuyilmalar va kapital ta’mirlash

4-guruh: Boshka xarajatlar

1-rasm. Budjet tashkilotlarida xarajatlarning iktisodiy tasnif asosida guruhlanishi 1

Sh.A.Pardayeva tadqiqotlarida an’anaviy tarzda shakllangan va amaliyotda qo‘llanilayotgan xarajatlarning 
strategik boshqaruv hisobi muammolari aniqlangan hamda korxonalarda xarajatlarni boshqarish va ularni 
hisobga olishning yangi va samarali mexanizmlarini ishlab chiqish zarurati asoslangan. Shu xulosa asosida 
ayni paytda jahon amaliyotida xarajatlar, daromad va moliyaviy natijalarning strategik boshqaruv hisobini tashkil 
qilish va yuritishning uchta ustuvor yo‘nalishlari qo‘llanilib kelinayotganligi ko‘rsatib berilgan.[8]

G.Axunovaning asari O‘zbekistonda ta’lim xizmatlari marketingi muammolari tadqiq qilingan bo‘lib, unda 
ta’lim xizmatlari bozorining rivojlanish xususiyatlari, ta’lim xizmatlari tushunchasining mohiyati va mazmuni, 
ta’lim xizmatlari bozori va mehnat bozorining shakllanish xususiyatlari, ta’lim xizmatlari bozorida marketing tad-
qiqotlarini o‘tkazish, oliy ta’lim muassasalarining marketing strategiyasini ishlab chiqish, mamlakatimizda ta’lim 
xizmatlari va mutaxassislar mehnat bozorida menejment va marketing masalalari yoritib berilgan.[9] 

Xorijlik iqtisodchi olimlardan O.D.Kaverina xarajatlarni boshqarishni asosiy funksiyalari quyidagilardan 
iborat deb ta’kidlaydi:[10] rejalashtirish va xarajatlarni prognozlashtirish, xarajatlarni boshqarishni tashkil qilish, 
tartibga solish va muvofiqlashtirish, rag‘batlantirish va faollashtirish, hisob, tahlil, monitoring va nazorat.

Rossiyalik tadqiqotchi L.V.Zaxarovaning tadqiqot ishida ta’lim xizmatlari bozorining rivojlanish xususiyat-
lari, ta’lim xizmatlari va mutaxassislar mehnat bozorining o‘zaro bog‘liqligi, ta’lim xizmatlari tushunchasining 
mohiyati, mazmuni va tasnifi, ta’lim xizmatlari bozorida raqobatni shakllanishi, ta’lim xizmatlariga talab va taklif-
ning shakllanishi, oliy ta’lim muassasalari bitiruvchilarini ishga joylashtirish, ta’lim xizmatlari bozorining strategik 
rivojlanishi va marketing tadqiqotlari masalalari o‘rganilgan.[11]

Shuningdek, V.S.Bajenovaning asarida ta’lim xizmatlari bozorining shakllanishi, ta’lim xizmatlari bozo-
rida marketing tadqiqotlarini amalga oshirish, ta’lim xizmatlariga talab va taklif muvofiqligi, bitiruvchilarni 
ishga joylashtirishni tartibga solish, iqtisodiyotning transformatsiyalashuvi sharoitida uzluksiz ta’limni amalga 
oshirish siyosatining asosiy yo‘nalishlari, bitiruvchilarni ishga joylashtirishni tartibga solish mexanizmlari, oliy 
ta’lim muassasalarida moliyaviy resurslarni diversifikatsiyalash jarayoni, ta’lim xizmatlari bozorida raqobatni 
qo‘llab-quvvatlash bilan bog‘liq tadqiqotlar olib borilgan.[12]

Yuqoridagi xorijlik va mamlakatimiz iqtisodchi olimlarining ilmiy izlanishlarida budjet tashkilotlarida, xu susan 
oliy ta’lim muassasalarida buxgalteriya hisobi, budjet va budjetdan tashqari mablag‘lar, daromad va xarajatlar 
hisobi va uning nazoratini tashkil etishning nazariy-uslubiy jihatlari tadqiq qilingan bo‘lsa-da, davlat ta’lim muas-
sasalaring ta’lim xizmatlari xarajatlari hisobi va nazoratini takomillashtirish masalalari batafsil o‘rganilmagan. 
Shu boisdan, ushbu mavzu bo‘yicha tadqiqotlar olib borish bugungi kunda muhim ahamiyatga ega. 

1 Муаллиф томонидан шакллантирилган.

Ushbu tadqiqot ishida davlat oliy ta’lim muassasalarida ta’lim xizmatlari xarajatlari hisobini takomillashti-
rish bo‘yicha xorijiy tildagi darslik, ilmiy maqolalar atroflicha tahlil qilib chiqildi. Tadqiqot ishini amalga oshirish 
jarayonida tizimli tahlil, mantiqiylik, induksiya va deduksiya, analiz va sintez, qiyosiy tahlil, monografik kuzatuv, 
guruhlash va ilmiy tadqiqotga oid boshqa usullar qo‘llanildi.

T A H L I L  V A  N A T I J A L A R
O‘zbekiston Respublikasida ro‘y berayotgan ijobiy o‘zgarishlar va amalga oshirilayotgan ijtimoiy-iqtisodiy 

islohotlar jamiyatni qayta qurish va kelgusida barqaror rivojlantirish imkonini beruvchi oliy ta’lim tizimini yara-
tishga zarurat tug‘dirmoqda. Davlat oliy ta’lim muassasasi harajatlarni amalga oshirish orqali ta’lim xizmatlari 
xarajatlarini hisoblash tizimini takomillashtirish, hisoblash natijalarining ishonchliligini oshirish, hisoblash jara-
yonini samaraliroq qilish va ta’lim muassasalarining moliyaviy faoliyatini shaffof va barqarorligini ta’minlashda 
ta’lim xizmatlari xarajatlari hisobini yuritilishi muxim aham iyatga ega. 

“Oliy va o‘rta maxsus, kasb-hunar ta’limi muassasalarida o‘qitishning to‘lov-kontrakt shakli va undan 
tushgan mablag‘larni taqsimlash tartibi to‘g‘risidagi” Nizomga [4] muvofiq davlat oliy ta’lim muassasasi mab-
lag‘lari quyidagilarga sarflash uchun taqsimlanishi mumkin:

oliy ta’lim muassasalarining ishlab chiqarishdan ajralgan holda kontrakt asosida ta’lim olayotgan talaba-
lariga (xorijiy talabalardan tashqari) stipendiyalar to‘lashga;

oliy ta’lim muassasalari xodimlarining ish haqi va unga tenglashtirilgan to‘lovlari, shuningdek, yagona ijti-
moiy to‘lovlar bo‘yicha xarajatlarni to‘lashga;

oliy ta’lim muassasalarida bino va inshootlarni saqlash hamda kommunal xizmatlar bo‘yicha xarajatlarni 
to‘lashga;

mavjud kreditor qarzlarni uzishga;
o‘quv-laboratoriya binolari, talabalar turar joylari hamda boshqa bino va inshootlarni, asbob-uskunalarni 

joriy va kapital ta’mirlashga, oliy ta’lim muassasasining hududini va atrofini obodonlashtirishga, shuningdek 
qurilish-tiklash ishlariga; 

o‘quv, ilmiy-tadqiqot va laboratoriya jihozlari, yumshoq va qattiq inventarlar, mebellar, o‘qitishning texnik 
vositalari, kompyuter texnikasi va ularning ehtiyot hamda butlovchi qismlarini, kerakli materiallarni va bosh-
qalarni sotib olish hamda ta’mirlashga; 

oliy ta’lim muassasasi Axborot-resurs markazi (kutubxona) fondini to‘ldirishga; 
“Ma’naviyat va ma’rifat” tadbirlari, “Universiada” va “Barkamol avlod” sport tadbirlari, “Nihol” ijodiy festival-

larini o‘tkazishga; 
O‘zbekiston Respublikasi Prezidentining “Iste’dod” jamg‘armasi yo‘nalishi bo‘yicha xorijiy oliy o‘quv yurt-

larida istiqbolli yosh pedagog va ilmiy kadrlarni malakasini oshirish va stajirovka o‘tashlariga;
O‘zbekiston Respublikasi Prezidenti yoki Hukumati qarorlari asosida vazirlik 
va idoralarning O‘zbekiston Respublikasi Davlat budjetidan tashqari jamg‘armalariga ajratmalarni amalga 

oshirishga;
oliy ta’lim muassasalari xodimlarini moddiy rag‘batlantirishga (ustama, mukofot) va ularga moddiy yordam 

ko‘rsatishga; 
oliy ta’lim muassasalari talabalarini ijtimoiy muhofaza qilish doirasida bir yilda bir talabaga eng kam ish 

haqining olti barobaridan ortiq bo‘lmagan miqdorda bir yo‘la moddiy yordam ko‘rsatishga;
oliy ta’lim muassasasi faoliyatini amalga oshirishini ta’minlash uchun zarur bo‘lgan boshqa xarajatlarni 

qoplashga. Shuningdek, xarajatlarni amalga oshirishda mablag‘lar birinchi navbatda stipendiya, ish haqi va 
unga tenglashtirilgan to‘lovlar hamda energiya resurslari va kommunal xizmatlarning haqini to‘lash maqsad-
lariga yo‘naltiriladi.

Davlat oliy ta’lim muassasasining barcha xarajatlari “Budjet tashkilotlari va budjet mablag‘lari oluvchilarning 
xarajatlar smetasi va shtat jadvallarini tuzish, tasdiqlash va ro‘yxatdan o‘tkazish tartibi to‘g‘risidagi” Nizomga 
muvofiq quyidagi guruhlarga ajratilgan:[5]

I guruh xarajatlari – ish haqi va unga tenglashtirilgan to‘lovlar
II guruh xarajatlari – ish beruvchining ajratmalari
III guruh xarajatlari – kapital quyilmalar va kapital ta’mirlash 
IV guruh xarajatlari – boshqa xarajatlar
Ta’lim xizmatlari xarajatlarini hisoblash usullari bir necha xil bo‘lishi mumkin va ular qo‘llanilayotgan ta’lim 

tizimi, maqsad va ma’lumotlar bazasiga bog‘liq. Ammo, umumiy holda, ta’lim xizmatlari xarajatlarini hisoblashda 
quyidagi usullardan foydalanish mumkin (1-jadval):

1-jadval. Davlat oliy ta’lim xizmatlarini xizmatlari xarajatlari hisobini ritishning usullari2

Ta’lim xizmatlari 
xarajatlarini hisoblash 

usullari
Izoh

To‘g‘ridan to‘g‘ri hisoblash 
usuli

Bu usulda har bir ta’lim xizmatiga to‘g‘ridan to‘g‘ri keladigan xarajatlar hisoblanadi. 
Masalan, bir talabani bir yilda o‘qitish uchun ketadigan xarajatlarni hisoblashda, 
o‘qituvchining ish haqi, o‘quv materiallari, laboratoriya ishlari, kommunal xizmatlar va 
boshqa to‘g‘ridan to‘g‘ri xarajatlar qo‘shiladi.

Hisoblashning oddiy usuli

Bu usulda ta’lim xizmatlarining umumiy xarajatlari ta’lim muassasasining umumiy 
xarajatlariga nisbatan hisoblanadi. Masalan, ta’lim muassasasining umumiy xarajatlari 
100 million so‘m bo‘lsa, va unda 1000 talaba o‘qisa, har bir talabaga o‘rtacha 100 000 
so‘m xarajat ketadi.

Funksional hisoblash usuli
Bu usulda ta’lim xizmatlari xarajatlarini funksional jihatdan tasniflash asosida hisoblanadi. 
Masalan, ta’lim xizmatlari xarajatlarini o‘qitish, ilmiy-tadqiqot ishlari, ma’muriy xizmatlar 
va boshqa funksiyalar bo‘yicha ajratish mumkin.

Xizmatlarning narxini 
hisoblash usuli

Bu usulda ta’lim xizmatlarining narxini hisoblashda talabalarning o‘qishga bo‘lgan talabi, 
ta’lim muassasasining reputatsiyasi, ta’lim sifati va boshqa omillar hisobga olinadi.

Xarajatlarni tahlil qilish usuli

Bu usulda ta’lim xizmatlari xarajatlarini tahlil qilish orqali samaradorlikni oshirish, 
xarajatlarni kamaytirish va ta’lim sifatini yaxshilash yo‘llarini topish mumkin. Shuningdek, 
Zamonaviy dasturiy ta’minotlar ta’lim xizmatlari xarajatlarini hisoblash jarayonini 
avtomatlashtirish, ma’lumotlarni to‘plash va tahlil qilishni osonlashtirish, hisoblash 
natijalarini vizuallashtirish imkonini beradi.

Davlat oliy ta’lim muassasalarida ta’lim xizmatlari xarajatlarini hisobini yuritishda quyidagi omillarni hisobga 
olish muhim:

• Ta’lim muassasasining turi  davlat yoki xususiy ta’lim muassasasi, oliy ta’lim muassasasi yoki o‘rta 
ta’lim.

• Ta’lim yo‘nalishi iqtisod, texnik, gumanitar, tibbiyot va boshqa yo‘nalishlar.
• Ta’lim darajasi bakalavriat, magistratura, doktorantura.
• Talabalar soni  talabalar soni ko‘p bo‘lgan ta’lim muassasalarida xarajatlar kamroq bo‘ladi.
• Ta’lim sifati  yuqori sifatli ta’lim xizmatlari ko‘proq xarajat talab qiladi.
• Ta’lim muassasasining joylashuvi:
• Katta shaharlarda joylashgan ta’lim muassasalarida xarajatlar ko‘proq bo‘ladi. 
“Oliy va o‘rta maxsus, kasb-hunar ta’limi muassasalarida o‘qitishning to‘lov-kontrakt shakli va undan 

tushgan mablag‘larni taqsimlash tartibi to‘g‘risidagi” Nizomga muvofiq bir talabani o‘qitish bilan bog‘liq xarajatlar 
miqdori qabul kvotasi va bino-inshootlar quvvati o‘rtasidagi mutanosiblik;

 ta’lim yo‘nalishlari va ta’lim jarayoni xususiyatlari; bir o‘qituvchiga to‘g‘ri keladigan talabalar soni nisbati-
ning cheklangan normativlari; 

o‘qitish muddatlari va boshqalar mezonlarni inobatga olgan holda belgilanadi. 
Bizning fikrimizcha, davlat oliy ta’lim muassasalarida ta’lim xizmatlari xarajatlari hisobining yuritishda 

yuqorida keltirilgan omillarni hisobga olgan holda davlat buyurtmasi (davlat granti) asosida ta’lim olayotgan 
talabalarni o‘qitish qiymati, to‘lov-kontrakt asosida o‘qitishning to‘lov miqdori va xorijiy fuqarolarni davlat oliy 
ta’lim muassasalarida to‘lov-kontrakt asosida o‘qitishning to‘lov miqdoriga, shuningdek, to‘lov-kontrakt asosida 
Oliy ta’limdan keyingi ta’lim izlanuvchilarini o‘qitishning to‘lov miqdoriga alohida e’tibor  qaratish, bunda bir tala-
bani o‘qitish bilan bog‘liq xarajatlar miqdori aniqlash ta’lim xizmatlari xarajatlar hisobni aniq yuritish imkoniyatini 
beradi. 

“Moliyaviy mustaqillik berilgan davlat oliy ta’lim muassasalarini bir talaba uchun to‘g‘ri keladigan o‘rtacha 
xarajat miqdoridan kelib chiqib moliyalashtirish tartibi to‘g‘risida” Nizomga [6] muvofiq moliyaviy mustaqillik 
berilgan davlat oliy ta’lim muassasalarida davlat buyurtmasi (davlat granti) asosida ta’lim olayotgan talabalarni 
o‘qitish uchun O‘zbekiston Respublikasi Davlat budjeti hisobidan ajratiladigan mablag‘larni bakalavriat ta’lim 
yo‘nalishi (magistratura mutaxassisligi), turi, bosqichi va shaklidan kelib chiqib, har bir davlat granti asosidagi 
o‘rin uchun sarflanadigan xarajatlar normativini hisoblash metodologiyasini, ajratilgan mablag‘larni moliyalash-
tirish hamda sarflash tartibini ishlab chiqilgan(2-jadval). 

2 Муаллиф томонидан тузилган.

to‘lash xarajatlarini o‘z ichiga oluvchi bir nafar talabani o‘qitish uchun joriy xarajatlarning bazaviy normativlarini 
aniqlash jadvali3

1 2 3 4 = (3-ust. х 12 oy х 
1,12) / 2- ust.

5 = 4- ust. х 
0,04

6 = 4- ust. х 
0,15

7 = 4- ust. + 5- ust. 
+ 6- ust.

Iqtisodiyot 16 8 226 102 6 909 926 276 397 1 036 489 8 222 812

Jadval ma’lumotlaridan bilish mumkinki, iqtisodiyot yo‘nalishidagi bakalavratura bosqichida davlat granti 
asosida tahsil olayotgan talabasining professor-o‘qituvchilar tarkibi mehnatiga haq to‘lash xarajatlarini 8 222.8 
ming so‘mni (YAITsiz) tashkil etmoqda. Bunda, professor-o‘qituvchilarning o‘rtacha ish haqi  (ilmiy darajaga va 
ilmiy unvonga ega bo‘lgan katta o‘qituvchi) o‘rtacha oylik qilib olingan(3-jadval).

3-jadval. Davlat oliy ta’lim muassasasiga 2023-2024 o‘quv yilida iqtisodiyot sohasi bakalavratura bosqichiga qabul 
qilingan bir nafar talabaning o‘qitish qiymati 4

№ Xarajat nomi O‘lchov 
birligi O‘qitish qiymati

I. Bir nafar talabani o‘qitish uchun professor-o‘qituvchilar tarkibi mehnatiga haq xarajatlarining bazaviy 
normativlari

1.1 Bir nafar o‘qituvchiga to‘g‘ri keladigan talabalar soni nisbati Nafar 16

1.2 Professor-o‘qituvchilarning o‘rtacha ish haqi  (ilmiy darajaga va ilmiy unvonga 
ega bo‘lgan katta o‘qituvchi, bir oylik okladi) So‘mda 8 226 102

1.3 Bir nafar talabani o‘qitish uchun bir o‘quv yili davomida Professor-o‘qituvchilarga 
to‘lanadigan o‘rtacha yillik ish haqi So‘mda 6 909 926

1.4 Professor-o‘qituvchilar yillik soatbay fondi 4% So‘mda 276 397
1.5 Moddiy rag‘batlantirish jamg‘armasi 15% So‘mda 1 036 489
1.6 Yagona ijtimoiy to‘lov 12% So‘mda 987 132

Bir nafar talabaning o‘qitish uchun professor-o‘qituvchilarga to‘lanadigan 
bazaviy normativ (Ish haqi va YAIT 12%) So‘mda 9 209 944

II. Bir nafar talabani o‘qitish uchun boshqaruv-tashkiliy xarajatlar qiymati

2.1
Bir nafar talabani o‘qitish uchun bir o‘quv yilida sarflanadigan boshqaruv, 
texnik, xizmat ko‘rsatuvchi va o‘quv yordamchi xodimlarga ish haqi va unga 
tenglashtirilgan to‘lovlar va YAIT 12%

So‘mda 1 841 989

 2.2 Tashkilotni saqlash bilan bog‘liq xarajatlar (kommunal, internet, dezinfeksiya, 
qo‘riqlash, obodonlashtirish, yoritish, joriy ta’mirlash va boshqa joriy xarajatlar) So‘mda 1 841 989

2.3
Moddiy-texnika bazani rivojlantirish xarajatlari (shu jumladan, o‘quv-ilmiy 
adabiyotlar va laboratoriya jihozlari, mebel va kompyuter texnikalari, dasturiy 
ta’minotlar va boshqalar)

So‘mda 1 841 989

Bir nafar talabani o‘qitish uchun to‘lanadigan yillikboshqaruv-tashkiliy xarajatlar 5 525 966

 Bir nafar talaba uchun yillik stipendiya to‘lovi 
(517 880 so‘m x 12 oy) So‘mda 6 214 560

* Bir nafar talaba uchun ta’lim xizmati xarajatlari qiymati (stipendiyali) So‘mda 20 950 470
* Bir nafar talaba uchun ta’lim xizmati xarajatlari qiymati (stipendiyasiz) So‘mda 14 735 910

3 “Молиявий мустақиллик берилган давлат олий таълим муассасаларини бир талаба учун тўғри келадиган ўртача харажат 
миқдоридан келиб чиқиб молиялаштириш тартиби тўғрисида”Низомга (Вазирлар Маҳкамасининг 2022 йил 1 августдаги  
419-сон қарорига илова) мувофиқ муаллиф томонидан тузилган.

4 Муаллиф томонидан тузилган.

Yuqorida keltirilgan normativ hujjat va ma’lumotlarga asoslanib davlat oliy ta’lim muassasasiga bir o‘quv 
yilida bakalavratura bosqichiga qabul qilingan bir nafar talabaning o‘qitish qiymati hisobi bo‘yicha ma’lumotdan 
ko‘rish mumkinki, bir nafar talaba uchun ta’lim xizmati xarajatlari qiymati stipendiyali shaklda 20 950,5 ming 
so‘m, stipendiyasiz shaklda 14 735.9 ming so‘mni tashkil etmoqda. Jadval ma’lumotlari “Moliyaviy mustaqillik 
berilgan davlat oliy ta’lim muassasalarini bir talaba uchun to‘g‘ri keladigan o‘rtacha xarajat miqdoridan kelib 
chiqib moliyalashtirish tartibi to‘g‘risida” Nizomga (Vazirlar Mahkamasining 2022-yil 1-avgustdagi 419-son qaro-
riga ilova) muvofiq bir nafar talabani o‘qitish uchun professor-o‘qituvchilar tarkibi mehnatiga haq xarajatlari 
(bevosita xarajatlar) aniqlangan. Shuningdek, bir nafar talabani o‘qitish uchun boshqaruv-tashkiliy xarajatlar 
(bilvosita xarajatlar) qiymati oldingi yilning haqiqiy xarajatiga nisbatan yoki professor-o‘qituvchilarga to‘la-
nadigan bazaviy normativ qiymatga nisbatan hisoblanishi maqsodga muvofiq. Ta’lim bosqichi (bakalavratura, 
magistratura...) va turiga (kunduzgi, sirtqi.. ) ko‘ra bir talabaning o‘qitish xarajatlarini kal’kulyatsiya qilish orqali 
davlat oliy ta’lim muassasasi ta’lim xizmatlari xarajatlarini aniq va shaffof hisobini yuritishi muassasa daromad 
va xarajatlarini nazorat qilishga eririshimiz mumkin.

X U L O S A  V A  T A K L I F L A R
Davlat oliy ta’lim muassasalarida ta’lim xizmatlari xarajatlari optimallashtirish, budjet va budjetdan tashqari 

mablag‘lardan samarali va maqsadli foydalanishini nazorat qilish uchun avvalo, hisob ishlari to‘g‘ri tashkil qili-
nishi, zamonaviy dasturiy tizimlardan foydalanish zarur. Shuningdek, davlat oliy ta’lim muassasalarida budjet 
va budjetdan tashqari mablag‘lar harakatini nazorat qilish, amaldagi normativ – huquqiy hujjatlarga muvofiq 
sarflanishini tekshirish uchun ham albatta ishonchli buxgalteriya ma’lumotlari kerak. Buning uchun davlat oliy 
ta’lim muassasalarida buxgalteriya xizmatini to‘g‘ri yo‘lga qo‘yish shart hisoblanadi va bunga tashkilot rahbari 
va boshqa ma’sul xodimlar javobgardir.

Davlat oliy ta’lim muassasalarida ta’lim xizmatlari xarajatlari hisobini takomillashtirishda nafaqat moli-
ya-iqtisod ishlari bo‘yicha balki o‘quv ishlar bo‘yicha, ma’naviy-ma’rifiy ishlar, ilmiy ishlar va innovatsiyalar 
bo‘yicha ham  ishlarni to‘g‘ri yo‘lga qo‘yish zarur.

Moliya-iqtisod ishlari bo‘yicha xarajatlar smetasi ijrosini tizimli tahlil qilib borish, belgilangan rejadan 
og‘ishlarning sabablarini o‘rganish, bunda ko‘p hollarda rejadan chetga chiqishlar kuzatilishi mumkin bo‘lgan 
boshqa xarajatlar (IV-guruh xarajatlari) - kommunal to‘lovlar, obodonlashtirish, yoqilgi sarfi, joriy tamirlash, o‘quv 
ilmiy adabiyotlar va laboratoriya jihozlari, mebel va kompyuter jihozlari, dasturiy ta’minot, asosiy vositalarning 
eskirishi, ularni sotib olish va hisobdan chiqarish kabi masalalarda tizimli tahliliy ishlarni olib borish zarur.

O‘quv ishlar bo‘yicha dars sifatini oshirish, ta’limning sirtqi, masofaviy, kechki, online ta’lim turlariga urg‘u 
berish, zamonaviy o‘quv jihozlaridan foydalangan holda proffessor-o‘qituvchilarning yuklamalarini kamaytirish 
orqali ular mehnatidan samarali foydalanish kabi qator masalalarga e’tibor  qaratish maqsadga muvofiq, deb 
hisoblaymiz. 

Shuningdek, davlat oliy ta’lim muassasalarida ta’lim xizmatlari xarajatlarini hisoblash, Ta’lim bosqichi va 
turiga ko‘ra bir talabaning o‘qitish xarajatlarini kal’kulyatsiya qilish orqali tizimini takomillashtirish, ta’lim sifatini 
oshirish, moliyaviy resurslarni samarali boshqarish va ta’lim muassasalarining moliyaviy shaffofligini ta’min-
lashga erishish mumkin. Bunda, 

• Hisoblash usullarini takomillashtirish, 
• Ma’lumotlarni to‘plash va tahlil qilishni yaxshilash, 
• Ta’lim xizmatlarini moliyalashtirish tizimini takomillashtirish, 
• Ta’lim xizmatlari xarajatlarini hisoblash tizimini zamonaviylashtirish va ta’lim muassasalari xodimlarini 

malakasini oshirish ta’lim xizmatlari xarajatlarini hisoblash tizimini takomillashtirish jarayonining muhim 
elementlari, deb hisoblaymiz.

